
                       Summary    

 PATNÈ DEMON AN 
  Elizabeth Bowen 
 Espas ak tan:  Lonn, pandan Dezyèm Gè Mondyal, nan kòmansman ane 1940 yo 

 Madanm Drover ak fanmi li vin nan kanpay la pou chape kò yo akòz atak ayeryen yo nan 
Lonn. Madanm Drover retounen lakay li nan Lonn pou pran kèk bagay. Li jwenn yon lèt ki 
pou li, sou tab salon li. Men, li pa konprann kouman lèt la fè la. Gadyen an pa t la, epi li 
se sèl moun ki gen yon kle. Moun ki ekri lèt la di konsa demen se fèt li, epi li espere l ap 
kenbe pwomès li, epi l ap la. Li sonje yon mesye li te rankontre depi 25 an. Se yon sòlda ki 
te an vakans. Li pa t trete li avèk jantiyès, epi li te fè li gen laperèz. Epoutan li te pwomèt 
li l ap marye ak li. Nan dènye nwit yo pase ansanm, li te di li ta kapab retounen. Apre sa, 
li ale nan lagè. Apre kèk mwa, yo rapòte li te disparèt. Plizyè ane te pase. Finalman, li te 
marye avèk Msye Drover. 

 Li gen laperèz, kidonk li pake afè li yo pi vit. Toudenkou, li santi yon kontenjan nan 
sousòl la. Li panse yon moun ka louvri fenèt la oswa pòt la. Li kouri kote taksi konn rete 
tann lan. Se yon sèl taksi k ap tann la. Li monte. Chofè a pran wout pou mennen li lakay li, 
men li reyalize li pa t ba chofè a direksyon.    

